
Procurad'e moderare, 
barones, sa tirannia, 
chi si no, pro vida mia 
torrades a pe' in terra! 
Declarada est già sa gherra 
contra de sa prepotèntzia: 
e incomintzat sa passièntzia 
in su pòpulu a mancare! 
 
Custa, pòpulos, est s'ora 
D'estirpare sos abusos! 
A terra sos malos usos, 
A terra su dispotismu; 
Gherra, gherra a s'egoismu, 
E gherra a sos oppressores; 
Custos tirannos minores 
Est prezisu umiliare. 
 
Si no, chalchi die a mossu 
Bo 'nde segade' su didu. 
Como ch'est su filu ordidu 
A bois toccat a tèssere, 
Mizzi chi poi det essere 
Tardu s 'arrepentimentu; 
Cando si tenet su bentu 
Est prezisu bentulare. 

 


